
Ashpërsisht e konvokuar prej
zërit të ngjirur të mbrojtësit më të vjetër të kultit hyjnor,
përtej portave të hapura qiellore, aty ku nuk është as drita dhe as
errësira, as zjarri dhe as ngrica ajo që thyen mes shikimit dhe
verbimit kalimin përtej vdekjes në përjetësi, këtu, në të njëjtën
kohë dhe në të njëjtën tokë, diku nën dhè, përpara mbrojtësit plak
prezantohet ëngjëlli i vdekjes, Behogor.


Nga se labirintet e një të vërtete
të varrosur për së gjalli në mijëravjeçarë të tërë nën këmbët e
njerëzimit mbeten labirintet e frikës më të evoluar, më të
shpërfytyruar dhe rrjedhimisht akoma dhe më të përgënjeshtruar mbi
aparencën e çdo krijese të mumifikuar prej jetës e vdekjes, këtu,
në të tilla labirinte tmerri ajo që u komunikua ndërmjet ëngjëllit
të vdekjes dhe ruajtësit qorr nuk u arrit të dëgjohej prej demonit
të hakmarrjes, Asmodait, dëshmitarit të vetëm mbi ekzekutimin e të
verbërit. Ajo që u pa, ajo që u arrit të shihej ndërmjet klithmash
e goditjesh ishin vetëm pjesë të copëtuara trupore, gjak mbi mure
dhe … koka e prerë e të vjetrit. Më vonë i njëjti ekzekutues mbledh
trupin e gjymtuar të viktimës dhe me shpejtësinë e dritës zhduket
midis muresh duke lënë përdhè vetëm gjak të zi … dhe një dorë të
prerë.

Akoma i fshehur në errësirë sytë
përgjues të përbindëshit hezitojnë të ndeshen më afërsisht me
vendin e ekzekutimit. Aty ku vetë djalli shtyn djallin të mundësojë
hapin e dytë pas përgjimit, atë të kureshtjes, i gjendur tërësisht
përsipër dorës së prerë kjo është hera e parë që Asmodai shikon
realisht djallin përbrënda tij duke vjellur prej gëzimit. I dehur
prej tradhtisë behogoriane.

  




  
Si ka mundësi? 



  
Më në fund! 



  
Behogor nuk mund të vrasë …



  
Kjo është … tradhti?!


  



Duke marrë në dorë dorën e prerë të
mbrojtësit plak Asmodai vëren një çelës të ndryshkur të mbërthyer
midis gishtërinjve të sforcuar, pa thonj. Gjaku i mpiksur majë
gishtërinjve të nxirë dëshmon një vetëndëshkim, një shkëputje
barbare të thonjve, kjo e fundit plagë akoma e freskët. Asmodai
mendon:

  




  
Mbase ka ndodhur vetëm dy ditë më parë …


  



Mjeshtri i torturës kthen dorën e
gjymtuar dhe vëren damarët e prerë më shumë se një herë,
thellësisht deri në kockë. Duke nuhatur mbi të paralajmëron
vetëvrasjen në më shumë se dy mijë vjet jetë. Për sado e pamundur
kupton që kjo është dora më e vjetër njerëzore, jeta më e gjatë
jetuar ndonjëherë. Jeta e kujt? Cilën të vërtetë të ketë mbrojtur
deri në vdekje? Segretin e kujt? Nga se çdo segret ka mbrojtur të
vërtetën vetëm të dorëzuar në duart e vdekjes e tillë e vërtetë
mbetet gjithmonë varri i heshtjes. Mjeshtri i torturës nuhat
përkatësisht flakëve erën e djegur të një të vërtete të saponxjerrë
prej ferrit. Kjo është hera e parë që Asmodait i takon të kthehet
në ferr … me këmbët e tij. Aty ku vjen erë e djegur vjen erë
pabesie! Kësaj here kjo erë nuk vjen prej ferrit. Kjo erë nuk i
bashkangjitet tradhtisë së tij. Pas rrëzimit kjo është hera e parë
që Asmodai i drejton sytë qiellit. Rrëmben dorën e prerë dhe
zhduket me një pamje njerëzore mbi dhè.

 




  
II


  



Dikush mund të pyesë: …..? Kërkoj
ndjesë! Por nuk ka asnjë përgjigje. Pyetuni në veten tuaj dhe do të
kuptoni që me këmbët e së panjohurës vetëm dhe më të panjohur jemi
braktisur. Fillimisht le të hezitojmë, aty ku as demoni vetë nuk
njeh më veten e tij. Nganjëherë diçka rikthehet e obliguar
saktësisht prej një tolerance të imponuar, në një kohë kur të
shtyrë dhe jo të qartësuar nuk kemi njohur aspak qëllimin e
sakrifikimit. Në këtë pikë gjithçka i është drejtuar akoma dhe më
egërsisht një tjetër pyetjeje të dëshifruar nën mijëra dyshime.

Për ata që kanë ndjekur rregullin e
dytë të heshtjes ajo është: mos pyet! Rregulli i parë? Prit gjuhën
për aq kohë sa e njëjta gjuhë të tradhton o njeri i vetëndëshkuar!
Dhe përsëri të tjerë të hutuar tentojnë të zbulojnë akoma dhe më në
thellësi misterin e heshtjes. E tëra kjo pikturon krejtësisht të
përgjakur rregullin e tretë: prit dorën dëshmuese (treguese) me
dorën mbrojtëse! Në këtë mënyrë ke vetëm për të mbuluar … fytyrën
tënde njeri.

Pra, asnjë pyetje ju lutem. Tani
për tani gjithçka le ti adresohet heshtjes akoma dhe më e vdekur.
Krejtësisht në të zezë … 

Akoma mëngjes herët. Asmodai
futet në dhomën e prepaguar të mëkatit, ashtu si ai quan dhomën e
ndyrë të një moteli. Nxjerr prej kraharorit dorën e prerë dhe duke
e fshehur të mbështjellë poshtë shtratit të drunjtë shtrihet
përsipër gati i mrekulluar prej ngjarjes. Por, ndërkohësisht
ndjehet akoma dhe më i irrituar, aty ku vdekja dhe jeta për herë të
parë i prezantojnë humnerën e mëkatit hyjnor. Duke parë mendueshëm
çelësin në të njëjtën kohë me anë të thonjve gërryen ndryshkun
përsipër. I vë një zinxhir të hollë, po aq të ndryshkur sa dhe vetë
çelësi që mban ndër duar dhe e var në qafë. Në vetvete
mendon:


  




  
Një çelës! Vetëm një çelës i ndryshkur …



  
E për çfarë mund të më shërbejë e tillë hekurishte?



  
Këtu ka diçka që nuk shkon …



  
Veçse për të provuar vrasjen për çfarë tjetër mund të më
shërbejë? 


  



Ndërkohë ulërima fëmish dhe thirrje
të mekura grash e bëjnë të afrohet në parmakët e drunjtë dhe të
kalbur të dritares. Turma njerëzish, gati duke vrapuar, nxitojnë
përsipër rrugicash të ngushta duke shtyrë njëri tjetrin sa prej
habisë, aq dhe prej panikut. Emisari i kishës ka zbritur në sheshin
e qytetit. Kjo ardhje e palajmëruar e tij i bën njerëzit të
nxitojnë dhe më shumë drejt sheshit. Asmodai zbret në rrugë dhe i
shtyrë nga të tëra anët i duhet të nxitojë njëkohësisht turmës.

  




  
Më thoni o njerëz, të huaj e të uritur



  
më thoni ju fëmijë prej grash nëpër këmbë zvarritur!



  
Më thoni ç’po ndodh?


  




  
Një Kalimtar



  
Dikush flet për një meshë



  
dikush për herezi.



  
Emisari i kishës ka ardhur sërish …


 



Tërë panik vrapon. Të tjerë zëra
korigjojnë fjalët e të parit. 

  




  
Kori



  
Për të tërë të pafetë që nuk janë pagëzuar!



  
Kjo është vetëm një thirrje e lirë …


 



(dikush qesh)

  




  
Ejani për të shpëtuar shpirtërat tuaj



  
duke u pagëzuar me gjakun e Krishtit!



  
Ejani dhe kujtoni …



  
kjo është dita e rilindjes!


  




  
Asmodai



  
Kam ndjekur gjurmët e Krishtit vetëm duke parë njollat e
gjakut.



  
I përndjekur pa shpresë …



  
Kam dëgjuar fjalët e Tij vetëm në errësirë



  
i ndriçuar mes flakëve të përjetësisë!


  



Dikush zë Asmodain prej krahësh dhe
paralajmëron:

  




  
Flakëve apo dritës hyjnore?



  
Njeri kujdesu për atë që thua!



  

    


  



  
Asmodai



  
E njëjta dritë, rreze e praruar



  
a nuk mbetet vallë një flakë e harbuar?



  
Unë e kam parë më afër dritën hyjnore …



  
gjithmonë poshtë jush!


  



Një fëmi ulëret: 
halelujah! Nëna e tij ndërhyn egërsisht duke e shkundur
për duarsh. Kthehet drejt Asmodait tërë urrejtje. Me të njëjtën
egërsi shikimi e pafjalë shpejton hapat duke e tërhequr me të
vërtetë zvarrë foshnjën e saj, që duke u qaravitur shfryn
padjallëzisht vetëm prej dhimbjes. Të tjerët duke e injoruar
largohen.

  




  
Asmodai


(me një mimikë ironike)

  




  
Gjithmonë midis jush …



  
unë kam ndier rrezet e praruara të dashurisë.



  
Kjo që shoh është mrekulli për sytë e mi, 



  
prehje shirtërore!


  



Ndërkohë të tërë mblidhen në qëndër
të qytetit. Emisari i rrethuar prej oborrit të tij kishtar duket
akoma dhe më i nervozuar. Shikon majtas – djathtas turmën që e
rrethon dhe me një tonalitet të zakonshëm propagandues vijon:

  




  
Emisari



  
Dëgjoni ju njerëz, të gjallë e të marrë



  
nuk jam për herë të parë midis jush!



  
E njëjta fjalë plot e përplot zjarr …



  
Dëgjoni ju të uritur dhe ju o nëna shtazore!



  
Dëgjoni ju o të helmuar prej dorës atërore!



  
Mblidhuni e dëgjoni atë që ju them ….


 




  
Kori



  
Amen!



  
Lëvduar qoftë i madhi Zot!


 




  
Emisari



  
Dëgjoni ju njerëz, të huaj e të uritur



  
dëgjoni dhe ju o etër prej pjellës suaj lajthitur …



  
dëgjoni dhe ju të pasur prej të njëjtit gjarpër shitur,



  
dëgjoni dhe kuroni helmimin shpirtëror!


  



Turma zë e ngushtohet. Askujt nuk i
kanë pëlqyer kurrë para-lajmërimet e në të vërtetë i tillë ton
rëndon akoma dhe më i shtrënguar mbi të tërë ata që zënë e
mblidhen. Amodai i përshtatet një loje krejtësisht njerëzore, në të
cilën me veten e tij dëshmitar nuk ka aspak nevojë të fshihet pas
jehonës së një kori të frikësuar.

 




  
Asmodai



  
Nëse mblidhemi për të dëgjuar fjalët e një të marri,



  
atëherë më parë le të ngrihen tërë të vdekurit nga varri!



  
Por, nëse më ke zgjuar vetëm për të ulëritur ti o njeri i
marrë


 



(duke ulur zërin)

  




  
… je ti që ke nevojë të kurohesh ...


 




  
Emisari



  
Kush foli?



  
Kujt duhet ti kërkoj ndjesë për ulërimën time?


 



Turma përreth Asmodait shtyhet nga
të katër anët duke bërë të mundur që i akuzuari të evidencohet në
heshtje. Asmodai lëviz kokën në shenjë pohimi. Nuk i mbetet, veçse
të reagojë në heshtje me gjestet e një të përgjumuri. Të pranishmit
nuk bëjnë zë.

  




  
Emisari



  
Ah …Bravo! 



  
Mirëmëngjes hirësia juaj …



  
Vallë ju zgjova?



  
Ju nevojitet gjë tjetër?


 



Asmodai ul kokën. Në pritje të një
përgjigjie të munguar Emisari, i bezdisur tërësisht nga një
ndërhyrje e tillë ofenduese, fillimisht pëshpërin në veshin e
truprojës pa indikuar askënd dhe menjëherë më pas rikthehet nga
turma me një ton akoma dhe më të fortë.

 




  
Të tërë mbetemi dëshmitarë,



  
Ndonëse të një kohe të pajetuar!



  
Të tërë jemi vëllezërit e një mëkati,



  
për të njëjtën jetë të tunduar …



  
Sot dua të flas për faljen!



  
Sot dua të flas për Birin e Shenjtë!



  
Për gjithçka kemi dhe për gjithçka n’a është dhënë …



  
Sidoqoftë, për të marrë e për të dhënë këtu nuk jam aspak i
parë,



  
por, më thoni!



  
I fundit që ka dhënë cilin akt mundësoi?



  
I fundit që u sakrifikua cilën fjalë la të shkruar?


 




  
Asmodai



  
Akoma duhet njohur e tillë fjalë e pathënë.



  
Mortje, mallkimi yt këtu nuk mund të zërë vënd.



  
A e keni dëgjuar ndonjëherë mrekullinë e uratës?



  
E shuar me britma të mekura i përngjitet vetëm mandatës.



  
Ju jepni e merrni atë që nuk ju ka takuar,



  
ja pse dhe nën frymën e uratës mbeteni të mallkuar!



  
Këtu vetëm të vdekurit kanë dëgjuar fjalë serioze,



  
ja pse nën të njëjtën pamje … ti mbetesh thjesht mortje
lebroze!


 




  
Emisari


(Ndërkohë ndërmjet masës dëgjohen
të qeshura e klithma)

  




  
Heshtni!



  
Qetësi! Të mallkuar …



  
Jo! Mallkuar qofsh ti njeri, ti kafshë e tërbuar …



  
Nga duart tona je rritur, mësuar e edukuar …



  
Ti! … pjellë bastarde e një nëne të përdhunuar!



  
Ne jemi forca, iluminizmi, vëllazëria …



  
Njeri! Ne jemi jeta jote … jemi Perëndia.



  
I fundit që ka dhënë asgjë nuk ka marrë,



  
të kryqëzuar e pamë, të rilinduar pa varr!



  
Kjo është mrekullia, ajo që ju them …



  
Fjala e fundit është përjetësia,



  
i tillë kryq nuk gënjen!


 




  
Asmodai


(Me një buzëqeshje ironike)


  
Beh …



  
kam dëgjuar dhe unë për përjetësinë …



  
Kam dëgjuar për drejtësi vetëm duke njohur padrejtësinë.



  
Kam dëgjuar për çdo jetë vetëm duke njohur vdekshmërinë.



  
(nën zë) Kam dëgjuar dhe për ju ….


 




  
Emisari



  
Për atë që kemi bërë, për këtë jemi falur …


 




  
Asmodai



  
Mortje! Vallë nënkupton vrasjen, egërsinë e krimit tënd?



  
Personalisht kam njohur përplasjen i copëtuar në këtë vënd
…



  
Ju thoni: - … ne jemi forca, jemi Perëndia!



  
Vallë nënkuptoni të njëjtën Perëndi të shitur nga
tradhtia?


 




  
Emisari



  
Shikoni një njeri të pushtuar nga Djalli!



  
Faleni blasfeminë e fjalëve të tij …



  
Ndëshkojeni për atë që është!


  



Turma mbërthen Asmodain. 

  




  
Emisari



  
Fjala ime është fjala e Perëndisë!



  
Në litar!


 




  
Asmodai



  
Njeri i marrë!



  
Fjala e Perëndisë nuk ka asnjë vlerë.



  
Me njërën dorë vetëm derrat ka pagëzuar



  
ndërsa me tjetrën tani i njëjti derr më ther!



  

    


  



  
 


Në shesh nuk është e nevojshme për
të përgatitur mjetet e ekzekutimit. Të tilla ndëshkime kanë arritur
kulmin. Turma duke tërhequr Asmodain zvarrë për flokësh, të tjerë
duke shqelmuar tërë tërbim, arrijnë t’a ngrejnë në këmbë të
përgjakur dha gati pa ndjenja aq sa mjafton për t’i vënë litarin në
grykë. Shumë prej tyre, jo më në ankth, ndjehen të kënaqur. Atëherë
kur Emisari i kishës vjen jashtë çdo festiviteti fetar vjen vetëm
për të dekoruar vdekjen. Për ata është shumë herë më mirë që i
tillë ndëshkim t’i takojë dhe për më shumë një të panjohuri. Në
fund të fundit vetë e kërkoi! 

Emisari ngjitet përtej shkallëve të
drunjta afër Asmodait.

  




  
Emisari



  
In nomine Patris, et Filii, et Spiritus Sancti!


 




  
Asmodai


(duke kthyer vështirësisht
kokën)


  
Mortje!



  
Kujdes! Ke kthyer kryqin në anën e kundërt të mirësisë.



  
Mortje, unë nuk jam aspak në krah të Djallit …



  
Por, edhe në prag të vdekjes nuk arrij të dëgjoj zërin e
Perëndisë.



  
Si ka mundësi?



  
Nuk shoh Djallin të më tentojë drejt shpëtimit



  
dhe as Zotin të më ofrojë rrugën e pendimit.



  
Shoh vetëm një karikaturë dhe një gojë të ndyrë,



  
shoh një kryq të përmbysur të më rëndojë tërë gjak në
fytyrë.


(duke qeshur dhe gulçuar gjak nga
goja vijon) 

  




  
Mortje, dëgjoje të qeshurën time të çjerrë



  
përpara vdekjes vetëm të vdekurit mund të nxjerrë



  
prej varresh rihapur vdekja kufoma nuk merr



  
vetëm shpirtëra të shitur!


(duke pështyrë mbi kryq)

  




  
Më thuaj o mortje, pamje lebroze,



  
Djalli shpirt ka?


  




  
Emisari



  
I mallkuar si guxon?


 



Një tjetër goditje akoma dhe më e
fortë se të parat rëndon mbi fytyrë. Asmodait i errësohen sytë
plotësisht. Dy duar gati tentojnë të shtyjnë përtej trupin e të
ndëshkuarit. Emisari ngre dorën.

  




  
Emisari



  
Akoma jo! Prit!


  



Gjithmonë ngjitur Asmodait fshin
kryqin mbi rrobat e këtij të fundit. Me një ton të ulët shton:

  




  
I mbytur në rrethana akoma dhe më të degjeneruara



  
një herë e një kohë njeriu nën lutje të përgjëruara



  
iu drejtua Zotit, shpëtimtarit tonë:



  
Të lutemi të n’a drejtosh në mbretërinë qiellore!


(duke folur pas shpinës së Asmodait
të shtrënguar në litar)


  
Dëshifruar nën lotët e pendesës,



  
prej një hakmarrjeje akoma dhe më të shpërfytyruar



  
ti, o njeri i vdekur, më pyete



  
nëse ke shpresë për të shpëtuar!


(afrohet pas kokës dhe i pëshpërit
në vesh)


  
Djalli shpirt nuk ka!



  
Nuk është një qënie njerëzore.



  
Për atë të tërë kanë dëgjuar



  
vetëm një poemë të djegur, një përrallë hyjnore!



  
Djalli nuk ekziston ….


(i drejtuar drejt turmës së
mbledhur ngre zërin)


  
Për ata që
kurrë nuk janë penduar



  
edhe të vdekur kurrë nuk do të pendohen!



  
Ju shikoni një të pafè të braktisur nga Perëndia


(duke ulëritur)


  
një shpirt në ferr!



  
Vareni … 


  




  
Asmodai



  
Mortje …..



  
Për ata që kurrë nuk kanë kuptuar



  
për të tjerë që haptas ke mashtruar



  
dhe akoma të tjerë ….



  
që urryeshëm ke ndëshkuar …



  
Të pagëzoj me emrin tim



  
me gjakun tim



  
me frymën time të përflakur!



  
… me mua në ferr …



  

    


  



  
 


Ndërkohë në fjalë të fundit Asmodai
më gjuhën jashtë, i varur, gjendet me të njëjtën shpejtësi në frymë
të fundit. Jep shpirt! Ekzekutimi i sapokryer u prit me klithje.
Emisari i afrohet kufomës. Nga larg duket si një hienë që kërkon
fillimisht me dhëmbët jashtë ti zhvasë mishin e këmbëve. Kjo, nga
larg … Përpara se të zbresë Emisari vëren çelësin e ndryshkur të
varur në qafën e Asmodait. Ajo që shikon … nuk është aspak një
iluzion. Rikthehet sërish nga kufoma dhe ia shkëput prej qafës. Për
të duhet konsideruar një kuriozitet, apo një suvenir për çdo vrasje
të kryer, për çdo kufomë të varrosur? Jo! Nuk është as e para dhe
as e fundit. Diçka e shtyn Emisarin përpara në mënyrë të
pavetëdijshme dhe ashtu si një i verbër, që përgjigjet me gjeste
ndaj një thirrjeje të largët, në të njëjtin territor të braktisur
mendimesh kupton që ka gjetur segretin e tërë përgjigjeve që i kanë
munguar. Ai ka gjetur pikërisht çelësin e ... I hipën karrocës së
tij i shoqëruar nga të katër anët dhe pa përshëndetur tërë rrëmbim
largohet.

Asmodai braktis kufomën, trupin e
vjetër njerëzor dhe mishërohet diku mes masës në një trup të ri. Në
të vërtetë ky është trupi i një të moshuari, një plaku me një sy të
vetëm. Një tufë fëmish afrohet drejt kufomës dhe gjuajnë me gurë.


  




  
Asmodai


(duke bërë kryqin në anë të kundërt
dhe duke folur me zë të mekur)


  
Tani shpirti i tij është me Zotin!


  




  
Kori



  
Plak qorr, nuk shikon?



  
Si guxon?


  



Dikush prej të pranishmëve e shtyn
përtokë. Asmodai akoma pa u ngritur justifikohet.

  




  
Asmodai



  
Faleni një të verbër dhe një plak të lajthitur!



  
Por, përballë vdekjes akoma nuk kam arritur … 



  
Akoma nuk shikoj, ndonëse fjala më ndriçon



  
në syrin tim të majtë ferrin, 



  
në të djathtin parajsën zgjon!



  
I mbetur me një sy, 



  
me një këmbë e një dorë



  
jetoj në dy botë të ndryshme



  
ndëmjet flakësh tërthor!



  
Faleni një sakat dhe një qorr të uritur



  
por, përballë kësaj vrasjeje isha unë që vdekjen kisha
pritur!


  




  
Kori



  
Bastard!



  
Një herë mohon Krishtin, për ne të madhin Zot



  
herë tjetër pranon vdekjen …



  
Kjo është blasfemi!


  




  
Asmodai



  
Atëherë kur kisha sytë edhe unë kam lexuar



  
për dishepuj të martirizuar,



  
duke u hedhur vetë mizorisht në dhëmbë te luanëve!



  
A nuk është kjo kundra jetës, të madhit Zot?



  
Dikush përçmon mishin për t’u shenjtëruar në shpirt.



  
Kam parë dhe të shenjtë, që me duart e tyre janë gjymtuar



  
duke prerë gjenitalet e tyre …



  
pasi tërë gratë tona kanë fekonduar!



  
Lëvduar qoftë emri i tyre … 


  



Turma hidhet e tërbuar mbi trupin e
të vjetrit. Dikush duke shqelmuar, dikush tjetër duke shtyrë për të
shqelmuar. Të tjerë që nuk dëgjuan afrohen për të kuptuar. Ka më
shumë nga ata që ulërasin, por ka dhe nga ata që qeshin në
distancë. 

  




  
Asmodai



  
Ndalni o njerëz, 



  
ju kafshë të tërbuara!



  
Ndalni ju o nëna,



  
bushtra të zemëruara!



  
Ndalni ju them!


(duke u zvarritur përtokë mes
shqelmash rënkon)


  
Mallkuar qoftë i tërë njerëzimi,



  
mallkuar ju o foshnja të pagëzuara nga helmimi



  
në gjirin e një nëne të alkolizuar …. !


  



Akoma përtokë. Dikush prej turmës
hidhet përsipër trupit të tij për ta mbrojtur nën goditje e sipër.
Ky është djali i vetëm i plakut qorr. Akoma pa kuptuar se në cilat
kondita i ati i tij u gjend në të tillë situatë barbare, nuk është
aspak në gjëndje të ndalojë askënd. Të tjerët, ndonëse e njohin,
nuk mëshirojnë as mbi të. Përkundrazi, më se të bindur për herezinë
e tyre nën një zë të vetëm kushtrojnë:

  




  
Kori



  
Ja një plak i verbër



  
një magjistar …



  
Ja dhe djali i tij!



  
Pjellë e Satanit …



  
Ashtu si vetë libri ynë i shenjtë hapur n’a ka mësuar



  
mes së mirës dhe së keqes gjithmonë të distancuar



  
mes mëkatit dhe uratës gjithmonë të pagëzuar



  
… ne jemi populli i përzgjedhur!


  



(duke mbërthyer të dy të akuzuarit
në këmbë)

  




  
Për sa u përket të vdekurve në fjalë



  
që të dy ju, atë e bir, 



  
të humbur e të marrë



  
… që të dy ju ndëshkoheni me gjakun tuaj!


  



Nuk duhen fjalë të mëtejshme për të
përshkruar egërsinë me të cilën, aspak unanimisht, masa ndëshkoi
dhe një herë me të njëjtën furi, me të njëjtin litar akoma të
përgjakur prej viktimës së parë plakun e verbër dhe djalin e tij.
Ndërmjet masës u dëgjuan dhe klithma dizaprovimi, tentativa për të
shkëputur prej duarve të gjykuesve viktimat e saja. Por, të paktë
në numër dhe më se të paqëndrueshëm prej kërcënimeve të marra hapur
u detyruan të mënjanohen të frikësuar. 

Nuk u nevojit shumë kohë për të
ngritur një tra të dytë. Djali i të verbërit duke iu përgjëruar të
pranishmëve dhe duke ulëritur në emrin e Zotit për pafajësinë e tij
dhe të të atit, në duar të gjykuesve mbeti akoma dhe më i
poshtëruar aq sa më në fund i tërbuar nga një padrejtësi e tillë
filloi të villte fjalët më të helmuara. 

  




  
Asmodai



  
Djali im i vetëm …!



  
Kthehu nga unë dhe më shiko!



  
Dëgjo fjalët e një të vjetri në prag të territ total …



  
Kjo jetë ashtu si dhe çdo jetë tjetër



  
për të tërë ata që mes flakësh ferrin kanë ndërtuar



  
në të njëtin ferr do të ndjekin patjetër,



  
përjetësisht të ndëshkuar!



  
Ky është fillimi i një përjetësie të imponuar



  
nën një dorë njerëzore prej Zotit urdhëruar?



  
A e dëgjon vullnetin e tij në një gojë të ndyrë?



  
Vetëm ata që janë prekur prej intrigës,



  
vetëm këta po na varrosin në të tillë mënyrë …



  
Kthehu nga unë dhe më prano …



  
Unë jam gjaku yt, jeta jote, emri yt!



  
Unë jam yt atë … djali im …


 



(kjo është hera e dytë që Asmodait
i shtrëngojnë në grykë litarin brënda së njëjtës ditë dhe në fjalë
të fundit)

  




  
Eja me mua drejt dritës së vërtetë qiellore dhe më prano



  
duke mohuar Atë që të braktisi



  
Atë që të ka mohuar …!



  
Ndërkohë mos harro biri im!



  
Ka njerëz që nuk vriten kurrë …



  
dhe njerëz që duhen kujtuar … 



  
… përjetësisht …

                        pakujdesia e rrëfimit humbet drejtimin!
                    

                    
                

                
                
                    
                

                
            

            
        

    
        
            
                
                
                    
                        
                    

                    
                    
                        
                    

                    
                

                
                
                    
                    

  

    
II
  


  



Një korb ndalon përmbi parmakët e
drunjtë të dhomës së motelit. Akoma dhe më e zezë se ngjyra e tij
është pluhuri që shkund i gufuar me çirrmën e ngritur të një kufome
varri. Hyn përtej kanateve të hapura të një dritareje me xhama të
thyer e krejtësisht të nxira në një dhomë akoma boshe. Zakonisht,
atëherë kur një korb i zi futet në shtëpi, më egërsisht se
rrëngjethja e mishit prej sonoritetit të lëshuar, për më tepër
paralajmërohet vdekja, një lajm akoma dhe më i zi. Zakonisht …
mbetet e kotë dhe mbyllja e dritareve, ose vrasja e korbit …

Ky i fundit hidhet përtej tavolinës
në dysheme. Duke iu afruar ngadalë shtratit me një ecje të guximtë
futet poshtë, aty ku në një gjysëm errësirë një dorë e prerë
njerëzore fton pakujdesisht me gishtërinjtë e shtrirë përpara
cilëndo jetë të braktisur nën prerjen e dyfishtë të kuriozitetit.
Nuk është habia ajo që thyen heshtjen në vijim, por klithma minjsh
të shpërthyer prej zonës më të errët. Korbi afrohet dhe shikon një
dorë …. një dorë skeletrike, pa mish! Minjtë kanë bërë efektivisht
punën e tyre. Për dikë dikur kjo mbetet një provë më pak, e dyta e
humbur më se pakujdesisht. Korbi godet me sqep një mi në kokë. I
përlyer në gjak zhduket fluturimthi përtej dritares …

 




  
III


  



Në oborrin e kishës Emisari
vërtitet përreth duke shtrënguar në njërën dorë kryqin dhe në
tjetrën çelësin. Herë lutet dhe herë thellësisht mendon. 

  




  
Zoti im ….



  
Ndjehem akoma dhe më i dobët për tërë kohën në të cilën kam
ndihmuar,



  
shpirtëra të humbur njerëzorë për një jetë akoma dhe më të
mëruar!



  
Ndjehem më se i pafuqishëm, i harruar, i përçarë



  
në dy pamje i ndryshëm,



  
në të tretën thjesht mëkatar …



  
Një herë e një kohë akoma i pamotivuar



  
prej një rinie të largët më se i pamësuar



  
dhe ja ku ndodhem bosh midis mirësisë dhe ligësisë



  
për një jetë të dëshifruar nën demostrimin e ashpërsisë.



  
I orientuar që prej fëmijërisë vetëm drejt rrugës qiellore



  
përse vallë …



  
përse ndjehem kaq i humbur edhe nën dritën mëngjesore?



  
I gjendur në terr midis tmerrit dhe heshtjes



  
aty ku të tjerë kanë luftuar 



  
të tjerë i janë dedikuar kureshtjes



  
të dorëzuar, të humbur, të lënduar e të syrgjynosur …



  
përse në të njëjtin terr ndjehem dhe më i fundosur?



  
Sikur të tilla plagë t’i përngjiteshin shpirtit tim



  
përtej zemrës pa hapësirë të një bishe pa formë



  
në të tillë territor dhimbjesh ruaj tërë lutjen time



  
përuljen ndaj teje, o i madhi Zot!


  



Ndërkohë një korb ndalon fluturimin
mbi kryqin e kishës. Emisari, duke ndërprerë i zemëruar lutjen merr
një gur dhe godet pothuajse i përhumbur. Duke mos goditur në shenjë
dhe duke parë akoma korbin të palëvizshëm, transformon lutjen e tij
gati në ulërimë mallkimi. Kjo, sepse në të vërtetë ishte kryqi
pikëtakimi i një shënjestre të pakuruar. Emisari rënkon:

